Mandat ta’ Inibizzjoni Nru: 1740/16/1LM

MALTA

QORTI CIVILI
PRIM’AWLA

ONOR. IMHALLEF
LAWRENCE MINTOFF

lllum 27 ta’ Dicembru, 2016

FI-Atti tal-Mandat ta’ Inibizzjoni Numru 1740/16/1LM:

MARICA CASSAR I.D. 551181 (M)

VsS.

UNIVERSAL PUBLICITY SERVICES LIMITED (C 6191)
u

DEL SOL PROPERTIES LIMITED (C32979)

I-Qorti,

Rat ir-Rikors ipprezentat fl-24 ta’ Novembru, 2016 minn Marica Cassar (minn issa

'l quddiem “ir-rikorrenti”) fejn jintqal dan li gej:

Illi lI-esponenti sabiex tikkawtela d-drittijiet taghha, tixtieq izZzomm lis-socjetajiet
intimati milli jbieghu, jassenjaw jew jittrasferixxu jew b’xi mod iehor jikkoncedu
drittijiet fug beni immobiljarji li huma jippossjedu senjatament fuq is-segwenti
proprjetajiet:

1. Penthouse minghajr numru li tinsab fi blokka minghajr numru ufficjali, bl-isem ta’
Centre Point fi Triq Massimiljanu Kolbe, Qawra, limiti ta’ San Pawl il-Bahar gia
zewg plots numri 15 u 16 fl-art maghrufa bhala ‘Ta’ Cassia’, fi Trig Massimiljanu
Kolbe, Qawra, limiti ta’ San Pawl il-Bahar;

2. Flat internament immarkat bin-numru 2 i jinsab fi blokka minghajr numru
ufficjali bl-isem ta’ Valley View Court, Triq il-Qasam, Swieqi, gia dar bin-numru
154, bl-isem ta’ Emanuel House, Triq il-Qasam, Swieqi.

Il-pretensjoni tal-esponenti fl-ammont ta’ tnejn u erbghin elf euro (€42,000) apparti I-
imghaxijiet u l-ispejjez tinsab dedotta permezz ta’ Rikors Guramentat li jgib in-numru
507/16 pendenti quddiem |-Imhallef Onor. M. Hayman u li jinsab differit ghat-3 ta’
Frar, 2017, ghall-provi attrici.

Illi lI-esponenti se tigi ippregudikata jekk is-socjetajiet intimati ma jigux inibiti kif
inghad.

Ghaldagstant, I-esponenti umilment titlob lil din I-Onorabbli Qorti joghgobha tordna
I-hrug ta” mandat ta’ inibizzjoni sabiex izommu milli jkompli jaghmel il-hwejjeg hawn
fug imsemmija.

Rat id-digriet taghha tal-24 ta’ Novembru, 2016 li bih lagghet it-talba
provvizorjament, ordnat in-notifika lis-socjetajiet intimati li kellhom sat-30 ta’
Novembru, 2016 ghar-risposta u appuntat ir-Rikors ghas-smigh ghall-1 ta’
Dicembru, 2016.

Rat ir-Risposta pprezentata fit-30 ta’ Novembru, 2016 mis-socjetajiet intimati
Universal Publicity Services Limited u Del Sol Properties Limited (minn issa 'l

guddiem “is-socjetajiet intimati”) fejn inter alia gie eccepit is-segwenti:

i f'dan il-kaz mhuwiex qed jigi ikkontestat it-tieni element mehtieg (id-dritt pretiz
fug bazi prima facie) sabiex jintlaga’ dan il-mandat u dan tenut kont tal-fatt illi I-
mertu tal-vertenza bejn il-partijiet huwa s-suggett ta’ kawza li ged tinstema’
quddiem din il-Qorti kif diversament ippreseduta u li f'dan I-istadju jkun ottuz illi s-
socjetajiet intimati jattakkaw dan il-mandat semplicement fuq Il-ezistenza o meno
tad-dritt pretiz fug bazi prima facie.

i madankollu, is-socjetajiet konvenuti jikkontendu illi I-ewwel element imsemmi
fdin ir-risposta u cioé dak maghruf bhala I|-pregudizzju irrimedjabbli ma jistax
jirrizulta.

i I-valur tal-pretensjoni rikorrenti certament ma jeccedix is-somma ta’ hamsin elef
euro dan fl-aghar ipotezi.

Illi s-socjetajiet intimati, mhux biss huma proprjetarji taz-zewg proprjetajiet immobbli
indikati fil-mandat de quo, izda sahansitra huma proprjetarji ta’ aktar proprjetajiet u
azzjonijiet li jtellghu il-valur komplessiv tal-imsemmija proprjeta, mhux fil-mijiet tal-
eluf izda fil-miljuni.

Illi inoltre, iz-Zewg proprjetajiet indikati fil-mandat, u li bhalissa ma jistghux jigu
trasferiti ghandhom valur ta’ bejn nofs miljun euro (€500,000) u tmin mitt elf euro
(€800,000) (ara r-rapporti tal-periti annessi u mmarkati bhala Dok UPS2).

llli dan gieghed jinghad sabiex wiehed igieghed f’kuntest dak li qed titlob i jigi
kkawtelat ir-rikorrenti u cjoé s-somma ta’ circa €50,000 u dak li ged isofru s-
socjetajiet intimati u cjoé il-blokk ta’ proprjetajiet li jeccedu n-nofs miljun euro.

Illi inoltre, kuntrarjament ghal dak li tallega r-rikorrenti fir-rikors guramentat, il-
garage inkwistjoni u r-rampa li taghti ghalih huma fil-fatt muniti bil-permessi kollha
tal-MEPA (CTB 00558/16) (ara d-dokument anness u mmarkat bhala Dok “UPS1”).

llli dan necessarjament ifisser ukoll illi I-jeddijiet pretizi mir-rikorrenti jistghu jigu
pprezervati b’mezzi ohrajn li huma appoziti fil-ligi taghna.

Illi I-verita wara dan il-kaz hija I-pretensjonijiet tar-rikorrenti huma ben ikkawtelati u
dan il-mandat sar biss bhala att ritaljatorju in vista tal-oppozizzjoni li ressqu s-
socjetajiet intimati fil-kawza li pprezentat ir-rikorrenti.

i fl-ahhar nett jigi rilevat ukoll illi I-proprjetajiet afflitti minn dan il-mandat huma
diga mikrija lil terzi u ghaldagstant it-talba rikorrenti illi s-socjetajiet intimati ged jigu
inibiti li jikkoncedu drittijiet lil terzi fuq I-imsemmija proprjeta ma tistax tintlaga’ u
dan peress li hawnhekk ghandna fatt kompjut li certament ma jistax jigi inibit
gialadarba diga sar u dan skont diversi sentenzi tal-Qrati taghna f’dan ir-rigward.

Ghaldagstant, in vista ta’ dak kollu fug premess, jigi sottomess umilment illi t-talba
tar-rikorrenti ghall-hrug tal-istess Mandat ghandha tigi definittivament respinta bl-
ispejjez kollha kontra l-istess rikorrenti, u f'dan ir-rigward, I-esponenti jirrizervaw kull
azzjoni spettanti lilhom fil-konfront tar-rikorrenti ghal kull dannu u telf li jistghu
jsofru bhala konsegwenza ta’ kwalunkwe impediment naxxenti minn dan il-Mandat.

Semghet ix-xhieda ta’ Michael Azzopardi, rapprezentant tas-socjetajiet

intimati.
Rat I-atti kollha tar-Rikors, inkluz il-provi dokumentali mressqin mill-partijiet.

Rat il-verbal tas-seduta tal-15 ta’ Dicembru, 2016 fejn |-Avukat Ludvic Caruana
ghar-rikorrenti iddikjara illi t-talba ghall-hrug tal-Mandat ta’ Inibizzjoni kien
gieghed jillimitaha ghall-penthouse li tinsab indikata fil-paragrafu 1 tar-Rikors u
li ma kienx qged jinsisti li l-effetti tal-Mandat ghandhom jolgtu wkoll |-

appartament li fir-Rikors gie indikat fil-paragrafu 2.

Rat ukoll illi fl-imsemmi verbal tas-seduta tal-15 ta’ Dicembru, 2016 I-Avukat
Mark Vassallo ghas-socjetajiet intimati rrileva illi in kawtela tal-kreditu tar-
rikorrenti s-socjetajiet intimati offrew garaxx li jinsab fi Triq il-Qasam, is-Swieq;i,
liema garaxx huwa munit bil-permessi kollha tal-Awtorita tal-lppjanar u ghandu

valur ta’ circa €45,000.

Semghet it-trattazzjoni tal-avukati tal-partijiet waqgt is-smigh tal-15 ta’

Dicembru, 2016, f'liema data |-Qorti halliet ir-Rikors ghall-provvediment.

Kunsiderazzjonijiet legali

Illi skont I-Artikolu 873(1) tal-Kap.12, l-iskop ta’ Mandat ta’ Inibizzjoni hu dak li
jzomm persuna milli taghmel kwalunkwe haga |i tista’ tkun ta’ pregudizzju

ghall-persuna li ged titlob il-mandat.

Illi skont I-Artikolu 873(2) tal-Kap. 12, il-Qorti m’ghandhiex tohrog tali mandat

jekk ma tkunx sodisfatta li dak il-mandat huwa mehtieg sabiex jitharsu I-

jeddijiet tar-rikorrent, u li r-rikorrent prima facie jidher li ghandu dawk il-

jeddijiet.

llli jirrizultaw minn dan l-artikolu tliet presupposti ghall-hrug ta’ mandat ta’

inibizzjoni:

(1) ikun sejjer isir xi att li jista’ jkun ta’ pregudizzju ta’ xi jedd tar-rikorrenti: il-

periklu jkun ghad-dritt fiz-zmien mehtieg biex jinkiseb pronunzjament fil-

mertu, |-hekk imsejjah periculum in mora.

(2) iz-zamma tal-imsemmi att tkun mehtiega biex jigi mhares dan il-jedd: tenut

kont tal-fatt illi s-subinc¢iz (2) huwa marbut mas-subincéiz (1) tal-Artikolu 873, il-
Qorti trid tqgis ukoll I-element tal-grad ta’ pregudizzju. Rikonoxxut il-jedd prima
facie tar-rikorrenti, |-grad ta’ pregudizzju rikjest bhala bazi ta’ akkordar ta’ hrug
ta’ mandat, hu pregudizzju “li ma jkun jista’ jigi irrimedjat”. Irid jinghad ukoll
jekk I-inkonvenjent jew in-nugqqgas lamentat jista’ jitnehha, imqgar b’decizjoni
wara li jigi mistharreg il-kaz fil-mertu, jigi nieges dan I-element mehtieg ghall-

hrug tal-Mandat.

Apparti minn dan, hsara jew pregudizzju ma titgiesx bhala irrimedjabbli meta si
tratta ta’ telf pekunjarju c¢joe telf ta’ gligh jew flus. Di fatti, skont I-insenjament
moghti fid-digriet finali fl-ismijiet Francis Barbara et vs. Carmelo Barbara et

deciza fit-13 ta’ Mejju, 2014, per Onor. Imhallef J.R.Micallef:

“Tqis illi huwa ukoll mizmum |i il-hrug ta’ Mandat ta’ Inibizzjoni ma jinghatax
generalment fejn il-pretensjoni ta’ min jitolbu tkun wahda li tirreferi ghal kumpens
kwantifikabbli u hlas ta’ danni meta dan jista’ jithares b’rimedju procedurali
kawtelatorju iehor skont il-ligi”.

(3) ikun jidher prima facie li r-rikorrent ghandu dak il-jedd: il-ligi thares il-jedd

prima facie bhala rekwizit mehtieg ghall-hrug tal-Mandat. Irid ghalhekk, ikun
jedd, anke jekk prima facie, biex jimmerita harsien. Mhux bizzejjed li jkun
semplici diffikulta, disagju jew thassib. Dwar il-prova tal-jedd prima facie, |-
Qorti tal-Appell, fis-sentenza taghha tal-14 ta’ Lulju, 1988 fil-kawza Sonia Grech
pro et noe vs. Stephanie Manfré (Kollez. Vol. LXXIIII.295) irriteniet is-
segwenti:

“

. huwa rekwizit oggettiv u mhux soggettiv, ma jiddependix mill-element
diskrezzjonali tal-gudikant, jew il-jeddijiet jidhru prima facie, mal-ewwel daqqa
t’ghajn, jew ma jidhru xejn, ghall-finijiet tal-hrug tal-mandat.”

llli jinghad ukoll illi I-fatt li tintlaga’ talba ghall-hrug tal-Mandat, ma jfissirx li |-

jedd ikun ippruvat. Kif dagstant iehor ma jfissirx, illi ghax talba ghall-hrug ta’

Mandat ma tintlagax, allura |-jedd pretiz ma jezistix. Mhux il-kompitu tal-Qorti

fl-atti tal-Mandat tara jekk il-jedd pretiz hux suxxettibbli ghal success fl-azzjoni

fil-mertu, izda biss jekk il-jedd pretiz jikkwalifikax bhala tali ghall-finijet

oggettivi tal-ligi.

llli kulma hu mehtieg, u fl-istess hin huwa bizzejjed, ghall-hrug ta’ mandat ta’
inibizzjoni, li jkun hemm fumus boni iuris. Huwa logiku li billi I-mandat ta’
inibizzjoni huwa att kawtelatorju li jrid jinhareg gabel ma jigi ac¢certat min
ghandu ragun, il-mandat jinhareg favur dak li “jidher” (fi kliem |-istess ligi) mal-
ewwel dagqa t’ghajn li ghandu ragun. Igifieri b’mod verosimili jew plawsibbli, fi
kliem iehor b’'mod li jitwemmen jew ikun kredibbli. Dan min-naha |-wahda
jeskludi pretenzjonijiet li huma frivoli jew assurdi, jew sahansitra fejn hemm
mera possibbilta u min-naha l|-ohra jeskludi |-htiega li I-pretenzjoni jkollha

probbabilita kbira li tintlaga’. Dan hu konformi mac-cirkostanza li procedura

ta’ din ix-xorta hija intiza sabiex tkun sommarja, billi mhuwiex mistenni li
jitressag quddiem il-Qorti fi stadju bhal dan, kulma jmissu jitressaq quddiemha,
wagqt is-smigh tal-kawza dwar il-jedd. Dan billi fil-process dwar il-mertu, l-iskop
hu li jigi accertat x'inhu d-dritt fil-kaz konkret, filwaqt li |-iskop tal-process
ghall-hrug ta’ mandat ta’ inibizzjoni ghandu biss il-funzjoni strumentali i
jikkawtela pretenzjoni ta’ dritt, anke jekk din tista’” ma tkunx fondata, sakemm
ikun hemm pronunzjament gudizzjarju dwar jekk hix tabilhaqgqg fondata fid-dritt

jew le.

Mal-imsemmija tliet elementi esplicitament imsemmija mil-ligi, jistghu jizdiedu

ohrajn, bosta minnhom elaborati mill-gurisprudenza:

(4) ll-Mandat ta’ Inibizzjoni huwa megjus bhala mezz procedurali ta’ natura

eccezzjonali. Ara Charles Mugliett vs. Saviour Bonnici moghti fil-25 ta’ Jannar,
2005 per Imhallef Joseph R. Micallef :

“il-harsien li I-ligi gieghda timmira ghalih bi procediment bhal dak tal-lum huwa i,
minghajr il-hrug tal-Mandat, il-jedd |i jista’ jkollu r-rikorrent jitnehha darba ghal
dejjem u b’mod irrimedjabbli. Dan ma jfissirx li |-fatt li talba ghall-hrug ta’ Mandat
ta’ Inibizzjoni tintlaga’, ikun ifisser li I-jedd huwa ppruvat. Bhalma langas ifisser li |-
fatt li talba ghall-hrug ta’ Mandat bhal dak ma tintlagax ikun ifisser li I-jedd pretiz ma
jezistix. It-tiftix li trid taghmel il-Qorti huwa dak jekk, bl-ghamil li minnu gieghed jibza’
r-rikorrent, jistax jintilef darba ghal dejjem jedd li I-istess rikorrent jidher li ghandu
filwaqt li hareg it-talba ghall-hrug tal-Mandat.”

(5) “Ir-rabta ta’ Mandat ta’ Inibizzjoni m’ghandhiex tintuza bhala arma ta’
theddid jew geghiel (arm twisting) lill-parti intimata li, jew taghmel dak li
tixtieq il-parti rikorrenti jew ma taghmel xejn. B’dan il-mod, il-mandat ma
jibgghax ghodda li thares il-jedd prima facie tal-parti rikorrenti, imma ssir

sarima li zzomm lil parti intimata milli tgawdi |-jeddijiet taghha. II-Qorti hi tal-

fehma li gatt ma kienet ir-rieda tal-ligi li -Mandat ta’ Inibizzjoni jinbidel f'arma
bhal din.” Ara Avukat Dr John Gauci vs. Direttur tal-Kuntratti, Prim Awla, 18
ta’ Lulju, 2008.

(6) Ir-rekwiziti ghall-hrug tal-Mandat huma kumulattivi mhux alternattivi.
Ghalhekk jekk xi wiehed minnhom ma jirrizultax, il-Qorti ghandha tichad it-
talba ghall-hrug tal-Mandat.

Ikkunsidrat:

Dawn il-principji legali elaborati mill-gurisprudenza tal-qrati taghna applikati

ghall-procedura odjerna:

llli mhuwiex ikkontestat mis-socjetajiet intimati illi r-rikorrenti ghandha dritt
fuq bazi prima facie x’tikkawtela permezz tat-talba li hija ghamlet ghal hrug ta’
mandat ta’ inibizzjoni. Dak |i mill-banda |-ohra qieghed jigi kkontestat
attivament mis-socjetajiet intimati hija |-ezistenza tal-element tal-htiega tal-
Mandat ta’ Inibizzjoni billi jsostnu illi jekk ma tigix milqughha t-talba ghall-hrug
tal-Mandat ir-rikorrenti mhijiex sejra sofri pregudizzju irrimedjabbli. Is-
socjetajiet intimati jibbazaw l-oppozizzjoni taghhom ghat-talba ghall-hrug tal-
Mandat ta’ Inibizzjoni primarjament fuq il-fatt illi I-valur taz-zewg proprjetajiet
li jigu milquta jekk tigi milgughha t-talba ghall-hrug tal-Mandat ta’ Inibizzjoni
jlahhaq il-€1.3 miljun. Barra minn hekk is-so¢jetajiet intimati jsostnu li huma
proprjetarji ta’ assi estensivi li jlahhqu I-miljuni ta’ euro bhala valur u dan

f’kuntest fejn il-pretensjoni tar-rikorrenti ma teccedix is-somma ta’ €50,000.
llli fl-udjenza tal-15 ta’ Dicembru, 2016 filwaqt li r-rikorrenti rrinunzjat ghat-

talba taghha fir-rigward ta’ wahda mill-proprjetajiet li fughom intalab il-hrug

Pagna 8 minn 10
Qorti tal-Gustizzja



Mandat ta’ Inibizzjoni Nru: 1740/16/1LM

tal-Mandat ta’ Inibizzjoni, is-socjetajiet intimati min-naha taghhom offrew, in
kawtela tal-kreditu tar-rikorrenti, garaxx li jinsab fi Triq il-Qasam, is-Swieqi,
liema garaxx huwa skont is-socjetajiet intimati munit bil-permessi kollha tal-

Awtorita tal-lppjanar u li ghandu valur ta’ circa €45,000.

llli ghandu jigi rilevat illi s-soc¢jetajiet intimati ma resqux provi permezz ta’
ricerki uffi¢jali ghar-rigward ta’ jekk l-assi offruta jew imsemmija minnhom
bhala li jistghu jikkawtelaw il-pretensjoni tar-rikorrenti humiex milquta minn

privileggi jew djun ipotekariji.

i fi kwalunkwe kaz il-procedura odjerna hija ta’ natura sommarja u fuq livell
prima facie u mhijiex mahsuba sabiex jigu ttrattatti kwistjonijiet ta’ din ix-xorta
bhal jekk hemmx garanzija xierga ohra sabiex tissodisfa |-pretensjoni ta’ min
ikun talab il-hrug tal-att kawtelatorju jew inkella jekk dik il-garanzija ohra
tista’ ghas-sodisfazzjon tal-qorti  tassigura bizzejjed il-pretensjoni.
Kwistjonijiet bhal dawn ghandhom jigu ttrattati fl-ambitu ai termini tal-
procedura apposita regolata bl-Artikolu 836 tal-Kapitolu 12 tal-Ligijiet ta’
Malta.

Ghal dawn ir-ragunijiet il-Qorti gieghda tiddeciedi billi:

Tilga’ t-talba ghall-hrug tal-Mandat ta’ Inibizzjoni limitatament ghar-rigward
tal-penthouse minghajr numru li tinsab fi blokka minghajr numru uffi¢jali, bl-
isem ta’ Centre Point fi Triq Massimiljanu Kolbe, Qawra, limiti ta’ San Pawl il-
Bahar gia zewg plots numri 15 u 16 fl-art maghrufa bhala ‘Ta’ Cassia’, fi Triq

Massimiljanu Kolbe, Qawra, limiti ta’ San Pawl il-Bahar

Thassar contrario imperio d-digriet taghha tal-24 ta’ Novembru, 2016, safejn

kienet lagghet provvizorjament it-talba tar-rikorrenti fl-intier taghha.

Barra minn hekk ai termini tal-Artikolu 874(3) tal-Kapitolu 12, il-Qorti tordna
lir-Registratur tal-Qrati tal-Gustizzja sabiex fi zmien erbgha u ghoxrin (24)
siegha, jinnotifika lid-Direttur tar-Registru Pubbiku u lir-Registratur tal-

Artijiet bl-atti ta’ dan il-Mandat ta’ Inibizzjoni.

Bl-ispejjez ta’ dan il-Mandat jithallsu mis-socjetajiet intimati.

Moghti kameralment illum it-Tlieta, 27 ta’ Dicembru, 2016.

